
TXINTXARRI

Urteurren Udaberri Festa
25. urteurrena ospatzen jarraitzen du Aterpeak, eta Udaberri festa berezia egin du aurten / 6-7

Ekainaren 10ean Giza Katea antolatu du Gure Esku Dago-k; motorrak berotzeko martxa egin dute larunbatean  /8-9

Hamaika arrazoi erabaki ahal izateko 

Vendetta, Su Ta Gar, 
Los Mojinos Escozios 
eta Los Caligaris 
taldeen kontzertuak, 
San Pedro Jaietan / 2

Puertas errugbilariak 
Ohorezko Mailari 
eusteko partida 
jokatuko du 
larunbatean / 10



TXINTXARRI

Gipuzkoako "etorkizuna eraikiz"
Gipuzkoako Foru Aldundiaren Aurrekontu Irekiak 2019 karpa Okendo plazan 
izan da astelehenean. Herritarrek Gipuzkoako "etorkizuna erakitzeko" haien 
ekarpenak egin ahal izan dituzte. Gure lurraldearen etorkizuneko erronkak 
adierazteko aukera ere izan dute. Apirila eta ekainean zehar Gipuzkoako 
herrietan zehar ibiliko da karpa.

TXINTXARRI

Palomo Linaresek, 51 urte
Palomo Linares elkarteak bere 51. urteurrena ospatu du igandean, maiatzaren 
20ean. Lehenik Arantzazuko Amabirjinaren elizan zendutako kideen omenezko 
meza eskaini da. Ostean, elkarteko kideak eta lagunak elkartera hurbildu 
dira, eta  bazkaria dastatu dute giro ederrean. Antonio Vega lehendakariak 
esker hitzak eskaini dizkie guztiei. 

Txintxarri
San Pedro Jaiak ekainaren 28tik 
uztailaren 1era ospatuko dira 
aurten. Lasarte-Oriako Gazteria 
eta Festak saila lanean ari da 
egitaraua lotzeko, eta herritarrak 
prestatzen joan daitezen, Okendo 
plazan izango diren kontzertu 
nagusien berri eman du sailak. 
E u s k a l  t a l d e e z ,  z e i n 
n a z i o a r t e k o a k  e s t i l o 
ezberdinetako doinuez gozatu 
ahalko da herriko jaietan  
Vendetta, SuTaGar, Mojinos 
Escozios eta Los Caligarisen 
eskutik.

"Jaietan Blai! prozesuko 
herritarren proposamenak 
kontuan izan dira egitaraua 
osatzerako orduan", esan du 
Txus Alonso Gazteria eta Festak 
saileko arduradunak.

Era honetara, San Pedro 
Egunean, ekainaren 29an, 
ostirala, Vendetta talde nafarra 
izango da plazan. Ska rockeko 
taldea 2014an izan zen Lasarte-
Orian. Musika egiteari utziko 
ziola iragarri zuen taldeak 
martxoan, eta egun Abducted 
bira egiten ari da agurtzeko. 

"Herritarrek proposatutako 
taldeetako bat da, eta hau 
Vendetta ikusteko azken aukera 
izan daiteke askorentzat," 
azpimarratu du Alonsok.

Ekainaren 30ean, larunbata, 
berriz, bi talde izango dira: 
SuTaGar eta Mojinos Escozios.

SuTaGarrek irekiko du gaua. 
Heavy metal euskalduneko talde 
klasikoak diska berriko abestiez 
gainera, doinu ezagunagoak ere  
eskainiko ditu.

Ostean, El Sevillaren taldeak, 
Mojinos Escoziosek, hartuko du 
oholtza. Hard rock eta blues 
rockeko taldeak larunbata gaueko 
gaupasa girotuko du.

Igandean, jaiei amaiera 
emateko, Los Caligaris talde 
argentinarraren fusio musikaz 
gozatu ahalko da. Rock eta ska 
estiloak nabarmentzen dira haien 
abestietan, baina badute beste 

berezitasun bat: zirku doinuak 
ere txertatzen dituzte. 

"Ta lde  o so  e zaguna  da 
Latinoamerikan. Egun bere 20. 
urteurrena ospatzeko bira egiten 
ari dira. Duela bi urte La 
Pegatinarekin egin zuen bira," 
azaldu du Gazteria eta Festak 
saileko arduradunak.

T x u s  A l o n s o k  t a l d e e i 
ordaindutako kopuruak adierazi 
ditu: Vendettari 14.520 euro, 
SuTaGarri 9.680 euro, Mojinos 
Escoziosi 14.520 euro eta Los 
Caligarisi 1.815 euro. 

"Jaietako aurrekontuko ehuneko 
handi  ba t  kontzer tu  e ta 
dantzaldietarako da. Herritarrek 
ulertu behar dute ezin ditugula 
proposamen guztiak onartu. Esate 
baterako, Fito edo MClan izan 
dira proposamenetako batzuk. 
Baina kontuan izan behar dira 
gure aurrekontua, eta bestetik, 
talde guztiak ez daudela herrietan 
jotzeko prest", adierazi du.

Hau guztiaz gain, Isla plazan 
eta Jaizkibel plazan herriko taldeak 
eta dantzaldiak izango direla 
jakitera eman du: "Bi orkestrana 
izango dira plaza bakoitzean". 
Ekainaren 28an Okendo plazako 
egitaraua Sorgin Jaien esku egongo 
dela ere onartu du. "Gure antzera, 
gauzak ixten ari dira, gurean 
txertatu eta guztia prest dagoenean 
jakinaraziko dizuegu aurtengo 
egitarau osoa".

Txus Alonso Gazteria eta Festak saileko arduraduna taldeen izenak eskuan duela. TXINTXARRI

Okendo plaza, jaietako 
kontzertuekin dantzan
Hilabete geratzen da 2018 urteko San Pedro Jaietarako eta Gazteria eta Festak saileko 
arduradun Txus Alonsok jaietan Okendo plazan izango diren kontzertuetako taldeak 
aurreratu ditu: Vendetta, SuTaGar, Mojinos Escozios eta Los Caligaris

Lasarte-Oriako pentsiodunak, 
astelehenero bezala, Okendo plazan 
bi ldu dira pentsio duina 
aldarrikatzeko. Azken asteko 
berriak eskaini, eta Hego Euskal 
Herrian larunbatean egingo den 
mobilizaziorako deia egin dute. 
Donostian Cervantes plazatik 
aterako da manifestazioa, 17:30ean. 
Bestetik, asteartean, pentsiodunen 
koordinakundeko kideak Biyak 

Bat  e lkar tean izan d ira . 
Asteazkenean, berriz, udalean 
ordezkaritza duten alderdi politiko 
ezberdinekin bildu dira.

Pentsiodunak, astelehenean. TXINTXARRI

Pentsio duinaren 
aldeko borrokan, 
ekintza ugari

San Pedro Eguna, 
ostirala 29
• Vendetta 14.520 euro

Larunbata 30
• SuTaGar 9.680 euro
• Mojinos Escozios 

14.520 euro

Larunbata 30
• Los Caligaris 
1.815 euro

Okendoko 
kontzertuak

UNAI MUÑOA

Garai berriak 

ETAk behin betiko amaiera eman dio bere jarduera armatuari. Duela 
hamarkada asko, iraultza armatuen bidea argitzen zuten izar gorriek, 
munduko borroka askoren iparorratz moduan. Kubak boterea irauli 
zuen garai beretsuan jaio zen ETA, Espainiak bere gordinkeria 
makillajerik gabe erakusten zuenean. Ordutik hona gertatutakoarekin, 
bakoitzak bere irudipenak izango ditu, eta izango dira inoiz existitu 
behar ez zuela uste dutenak, "demokraziarekin" batera desegin behar 
zutela diotenak, Argelen, Lizarran, Loiolan…

Dena dela, Euskal Herriarentzat aro aldaketa nabaria da, eta erruen 
sententzia bat plazaratu baino, nahiago dut erronkei begira ipini. 
Iraganaren errelato bakar bat egin nahi izateak, gudua garaitu izanaren 
logikak… ez dute lagunduko elkarbizitzaren bidean. Auzi honek kontestu 
bat izan du, eta gutako bakoitza lubakiaren alde batean jaio gara, nolabait 
esatearren. Autokritika garrantzitsua da, baina denena eta norabide 
guztietan. Denok egin beharko dugu ahalegina bakoitza non egon garen 
onartzeko. Orain proiektu partekatu bat eraikitzea dagokigu. Estatu 
espainiarraren magalean herri bezala garatzeko ditugun trabak bistaratu 
behar ditugu. Gurea ez da identitate kontu bat bakarrik, zein motako 
gizartea eta politika eraikiko ditugun baizik. 

Egunen batean askea izango den Euskal Herri hori sortzea eta 
definitzea dagokigu orain. Jendarte solidarioa, feminista, integratzailea, 
ameslaria, parte hartzailea, enpatikoa... orokorrean, jendarte askea 
bultzatzea dagokigu. Pentsatu eta adostu dezagun nolako Euskal 
Herrian bizi nahi dugun, eta asmo guztiak egingarriak izan daitezen 
borrokatu dezagun. Etorkizunaren parte aktibo izateko garaia da, 
baina ez da erraza izango. 

 

NEURE KABUZ

Sorgin Dantzako 
entseguak                          
San Pedro Jaiak ate joka dira, eta aurten 
ere Sorgin Dantza herriko kaleetan 
barrena ibiliko da. Ekainaren 28an 
izango da erakustaldia, eta hori 
prestatzeko entseguak hastear dira. 

Antolatzaileek jakinarazi dute 
ekainaren 5etik 21era bitarte izango 
direla entseguak, Okendo plazan. 
20:00etatik 21:00etarako ordutegian, 
astearte eta ostegunetan. Bertan parte 
hartzeko gonbitea luzatu dute.

TXINTXARRI

Maddi Noriega
Azken agurra eman dio Lasarte-
Oriak Antonio Mercerori, 
asteazken arratsaldean. Emaztea 
eta seme-alabak omenaldi bero 
baten lekuko izan dira, kultur 
etxean egindako ekitaldian. Goiz-
goizetik izan du gogoan herriak 
zinemagile ospetsua. Brigitarren 
komentuan meza bat egin dute 
Merceroren omenez. Felix 
Garitano kapilauak zuzendu du 
elizkizuna, eta bertan bildutako 
senide, lagun eta herritarrek une 
hunkigarriak bizi dituzte; Mikel 
Laboaren Txoriak txori abesti 
ezaguna entzun ahal izan da.

Goizeko ekitaldiaren ostean, 
omenaldia egin diote Manuel 
Lekuonan. 18:30erako zegoen 
hitzordua jarrita, eta kultur etxeko 
areto nagusia jendez gainezka 
zegoen ordurako. Emazte eta 
seme-alabak agertokiaren lehen 
lerroan, Denis Itxaso Gipuzkoako 
Foru Aldundiko Kultura diputatua 
izan dute ondoan, baita Lasarte-
Oriako Udaleko ordezkariak ere. 

Kultura zinegotzi Maite 
Iglesiasek hartu dut hitza, eta 
zinemagileak egindako lana ekarri 
du gogora. Merceroren "ausardia" 
azpimarratu du. Haren sorkuntza 
urteak frankismoak kolpatutako 
urteak izan arren, gai asko 
argitaratu zituen bere lanetan. 
H o m o s e x u a l i t a t e a  e t a 

transexualitatea, adibidez, 
Farmacia de guardia seriean, eta 
frankismoaren metafora ere 
azaleratu zen La Cabina filmean. 
Azken horrekin gainera, Emmy 
saria jaso zuen. 

Parodiako parte hartzaile
Lasarte-Orian parte hartze 
"aktiboa" izan du Mercerok 
betidanik, eta besteak beste, Santa 
Anako parodia mantentzeko  
borrokari eutsi zion frankismo 
garaian. Herria ez zuen inoiz 
ahaztu ,  e ta  orain  bet iko 
gogoratuko dute. Bere lan eta 
bizita ezagutzeko museo birtual 
bat martxan jarriko dute, laster, 
sarean.

Denis Itxasok bi gogoeta plazaratu 
ditu omenaldian. Lehenik, 
Mercerok bere obren bidez "egia 
asko"  pro iekta tu  z i tue la 
nabarmendu du, eta bere lanekin 
"gizartea eraldatzea" lortu zuela. 
Horrekin batera, zinemagilearen 
lanek "ikuspegi  anitzetako jendea" 
batu dutela azaldu du: "Lan oso 
zaila izan arren, Antontxok lortu 
zuen".

Ordezkarien hitzez ostean, emazte 
eta seme-alabak oholtzara igo eta 
oroigarria jaso dute. Ekitaldia 
amaitzeko eskerrak eman nahi 
izan ditu Antonio Mercero semeak: 
"Mila esker gaur gurekin bildu 
zareten guztioi, ez da gure aita 
agurtzeko modu hobeagorik izan".

Merceroren familia asteazkeneko omenaldian. TXINTXARRI

Jaioterrian, herritarrekin  
emandako azken agurra
Antonio Mercero 'Antxon' zinemagile lasarteoriatarrari omenaldia egin dio Lasarte-Oriak, 
asteazkenean. Politikako ordezkarien, ahaideen eta lasarteoriatarren berotasuna izan du 
familiak ekitaldian. Jose Ignacio Ansorena lagunak txistu doinuekin ireki du omenaldia

Omenaldia 
zirkuituari
Bigarren aldiz egingo dute San 
Sebastian Circuit Spirit, Lasarteko 
zirkuitua oroitarazteko. 
Larunbatean 17:30ean Michelingo 
zuzengunetik sartuko dira auto 
klasikoak, eta Orian geldialditxoa 
egingo dute. Ordubete geroago 
pasako dira berriro, eta 
erregulartasun proba egingo dute. 
Auto modernoak ere izango direla 
jakinarazi dute antolatzaileek. 

TXINTXARRI

Maddi Noriega
Etxeko sukaldeetatik ihes 
egiteko aitzakia gutxi izango 
dituzte aurrerantzean Lasarte-
Oriako gaztetxoek.  Gazte 
Klubak antolatuta, sukaldaritza 
tailerrean parte hartzen ari 
dira hilabete honetan. Maisu 
bikainak dituzte gainera;  Ane 
Galardi, Basque Culinary 
Center sukaldaritza uniber- 
ts i tateko ikaslea eta  Dei 
Furundarena Cebanc sukal- 
daritza eskolakoa.    Horien 
aholkuak jarraitu dituzte, eta 
b i k a i n  t r e b a t u  d i r a 
Ttakuneneako sukaldean.

Maiatzaren 7an ekin diote 
tailerrari. Amantal dotoreak 
jantzi eta ausart aritu dira.  
Galardiren laguntzarekin pasta 
freskoa egin eta kozinatu dute 
lehen saioan. Osagai guztiak 
bildu, eta masa egin dute; 
ordubetez uztea beharrezkoa 
denez, etxera eraman dute. 
Bitartean, pasta laguntzeko 

tomate naturala egin dute, eta 
hori ere etxera eraman dute.

Bigarren saioan, enpanadillak
Eskuak ederki zikindu dituzte 
bigarren saioan, baina ezin 
gusturago aritu dira horretan 
ere. 

Enpanadillak egiten ikasi dute, 
nahiz eta batzuk aitortu duten ez 
dela izan horiek egin dituzten 
lehen aldia.

Ez da lan erraza. Masa borobilak 
banatu dizkiete, baina barrua 
betetzeko lan fina egin dute. Bi 
motatako espanadillak prestatu 
dituzte; atuna eta tomatez beteak, 
eta urdaizpiko eta gaztarenak. 
Horretarako aurrez atunaren eta 
tomatearen nahastura prest utzi 
dute, eta masak betetzeari ekin 
diote gero. Barruko osagaiek ez 
alde egiteko, sardeskaz estutu 
dituzte masak. 

Jarraian arrautzak katilu handi 
batera bota, ondo-ondo nahasi 
eta eskuak sartu dituzte bertan. 

Txukun-txukun, behatzak 
arrautzetan busti, eta enpanadillak 
arrautzeztatu dituzte. Hamar bat 
minutuz labean sartu, eta hiruna 
eraman dituzte etxera. Batzuek, 
ordea, ezin izan diote tentazioari 
eutsi, eta baten bat jan dute saioa 
amaitu aurretik.

Datozen asteetan ere bai
Bi saio horiekin ez da amaitu 
tailerra. Datozen asteetan ere 
jarraituko dute ikasten Gazte 
Klubeko parte hartzaileek 
sukaldaritzaz.

Isilpean gorde dute datozen 
saioetan kozinatuko dutena, baina 
orain arteko saioak ikusita, ziur 
ezin hobeto moldatuko direla.

Saio ederrak egiten ari dira Ttakuneneako sukaldean. TXINTXARRI

Sukaldari finekin 
osagai artean jolasean
Ttakun Kultur Elkarteko Gazte Klubeko gaztetxoak ederki aritu dira sukaldaritza 
tailerrean. Ane Galardi eta Dei Furundarena etorkizuneko sukaldariak izan dituzte 
irakasle lanetan, eta jaki goxoak prestatu dituzte Ttakuneneako jangelan

SUKALDARITZAZ 
GEHIAGO IKASTEKO 
AUKERA EDERRAZ 
GOZATZEN ARI DIRA 
TTAKUNENEAN

Ipuinen bidez, 
euskara ikasiz
Leire Zinkunegi ipuin kontalariak 
b i  sa io  eska in i  d i tu  Munt te r i 
euskaltegian. Bietan hiru istorio 
kontatu ditu: Satorra, Beheko erreka 
eta Karakola 1. 

Ikasleek adi  jarrai tu di tuzte 
pertsonaia ezberdinen abenturak. 
Ipuinak kontatu ondoren, taldeka 
hauen esanahiaren gainean mintzatu 
dira.

TXINTXARRI

TXINTXARRI

Erraustegiaz eztabaidatze aldarria
Erraustegiaz EITB-n eztabaidatzea eskatzeko 10.000 sinadura baino gehiago 
bildu ditu Erraustegiaren Aurkako Mugimenduak, sareko plataforma baten 
bidez. Ostegunean entregatu dituzte Miramongo egoitzan, eta Eztabaida 
teknikoa, informazio eskubidea aldarripean Miramongo EITBren atarian 
elkarretaratzea egin dute.

Buruntzaldeako herritar ugari bildu dira ekitaldian. LASARTE-ORIAKO SARE

Presoen etxeratzea eskatzeko 
errezitaldia egin du Sarek
Errezitaldi kulturalaz gain, aldarrikapenerako tartea ere 
izan da Sarek Santa Barbaran antolatutako ekitaldian

Txintxarri
Eguraldi ezin hobea lagun, 
Buruntzaldea eskualdeko 
herrietako hainbat biztanle igo 
dira Santa Barbarara, Sarek 
antolatutako errezitaldi kulturalaz 
gozatzera. Dantzatu dute, abestu 
ere bai, gozatu; baina aldarri 
ozenak ere bota dituzte, mendi 

hormetako oihartzunek are 
ozenago egin dituztenak: "Presoen 
etxeratzea da bakerantz , 
k o n p o n b i d e r a n t z  e t a 
bizikidetzarantz gerturatzeko 
bidea". Gizarteak badu zer 
egitekorik aldarri horiek ozen 
entzun daitezen, eta eraginkorrak 
izan daitezen, gogoratu dute.

Txintxarri
Teresa sorginak ez du kalerik 
egingo; ekainaren 1etik 3ra 
Zabaleta auzoan izango da auzoko  
jaiak sorgintzen. Haimaka 
ekitaldi izango dira auzoko 
Antonio Blas plazan. Antzerkia, 
dantza, musika, txapelketak, 
sorgin krosa... baina sorgina 
etorri bitartean, asteartetik 
ostegunera ere izango da 
ekitaldirik auzoan: haurrentzako 

jokoak eta jolasak, zozketa, 
japoniar bonbak eta gas-gas 
egunero.

Honez gain, ostegunean, pintxo- 
potea eta Bea Egizabal eta Intza 
A l k a i n e n  b a k a r r i z k e t a 
umoretsuez gozatu ahalko da.

Asteburura begira, Kukukaren 
desfilea eta dantzak, erromeria, 
bertsolariak, kontzertuak, 
txaranga... auzoko plaza ederki 
girotuko dute. Kontzertuei hasiera 

emateko ezusteko bat izango dela 
iragarri dute antolatzaileek.

Aurten berrikuntza modura 
sega proba egingo da. Julen 
Gabirondok eta Jon Otaegik 
deposito ondoan egingo dute 
erakustaldia igande eguerdian.

Jatorduak
Honez  ga in ,  auzo tar  e ta 
herritarrek jatorduak egiteko 
aukera izango dute plazan bertan.

Ostiraleko afari auzotarrean 
bakoitzak jatekoa eraman behar 
duela jakitera eman dute jai 
batzordeko kideek.

Larunbateko afari eta igandeko 
bazkarirako berriz, tiketak behar 

dira. Jalgi, Ilargi, Trumoi, 
Avenida, Artizar eta Zabaletako 
dendan salgai daude txartelak 
maiatzaren 31ra arte. Helduek 
15 euro ordaindu behar dituzte, 
eta haurrek, berriz, 8 euro.

Sorgin Dantza herrikoia dantzatzen da Teresa sorginari ongi etorria egiteko. TXINTXARRI

Zabaleta auzoa, 
Teresa sorginaren zain
Maiatzaren 29tik ekainaren 3ra Zabaleta auzoko jaiak ospatuko dituzte. Adin guztietako 
herritarren gustuko ekintzak izango dira Antonio Blas plazan. Ezustekoak eta 
berrikuntzaren bat ere badago egitarauan. Jai giro ederra izango da auzoan 

Maiatzak 29, asteartea
• 18:00-20:00 Haurren jolasak. Serigrafia. (Kamiseta argia eraman) 
• 20:00 Gas-gas + japoniar bonbak.  

Maiatzak 30, asteazkena
• 18:00 Antzerkia. Kukuka Antzerki eta dantza eskola.
• 18:30-20:00 Haurren jolasak. Jolas kooperatiboak. 
• 20:00 Gas-gas + japoniar bonbak.  

Maiatzak 31, osteguna
• 18:00-20:00 Opari zozketa.
• 18:30-20:00 Pintxo pote. 
• 19:30 Joxe Migel Aranzadiren oroimenez XI. Eskoba 

txapelketa. 
• 20:00 Gas-gas + japoniar bonbak. 
• 20:15 Bea Egizabal eta Intza Alkainen bakarrizketak.

Ekainak 1, ostirala
• 18:00 Antzerkia. Kukuka Antzerki eta dantza eskola.

• 18:30 Txokolatada. 
• 18:45 Kalejira Teresa Sorgiñarekin.
• 19:00 Teresa Sorgiñari ongi etorria.  
• 19:05 Jaietako pregoia.
• 19:20 Sorgin dantza herrikoia.
• 19:30 Jalgune eta Gazte Kluba.
• 20:00 Gas-gas + japoniar bonbak. 
• 20:30 Afari auzotarra.
• 23:00 Joxerra eta Eusebioren solasaldi musikala.
• 23:30 Gaitzerdi erromeria.

Ekainak 2, larunbata
• 09:00 Diana.
• 11:00 5. Sorgin krosa. 
• 12:00 Kukukaren desfilea.
• 15:30 Joxe Migel Aranzadiren oroimenez XI. Mus 

txapelketa. 
• 17:30-20:00 Zinta karrera eta umeentzako herri-

kirolak. Porrotxek girotuko du arratsaldea kantu eta 
dantzekin.

• 20:00 Gas-gas + japoniar bonbak. 

• 20:05 Bertsolariak: Maialen Lujanbio, Ane Labaka, Unai 
Agirre eta Unai Muñoa. Gai-jartzaile: Uxue Loinaz.

• 21:00 Afari herrikoia.
• 23:30 Akelarre dantza.
• 00:00 Kontzertuak:

The Lobster rock taldea
Joxpa Erromeria
DJ Terexa

Ekainak 3, igandea
• 09:00 Diana.
• 11:00 Kukuka dantza: euskal dantza eta sorkuntza.
• 11:00 Patata tortila txapelketa.
• 12:00 Oaintxe in deu txaranga.
• 12:15 Segalariak: Julen Gabirondo eta Jon Otaegi.
• 13:15 Proba mista nagusia. 
• 14:30 Bazkari herrikoia.
• 17:30 Xumela abesbatzaren kantu festa
• 18:00-20:00 Errebal taldea.
• 18:30 Toka txapelketa.
• 20:30 Azken traka Teresa sorgiñari agurra.

Jaien egitaraua

Xumelakoek euren doinuekin alaitu zuten ekitaldiko giroa. TXINTXARRITxu-txu trenak sekulako arrakasta izan zuen. Makina bat bidai egin zituen larunbatean zehar. TXINTXARRI

Udaberri festa, 
udaberri giroan
Ekintzaz betetako 
asteburuaz gozatu dute 
lasarteoriatarrek

Hainbat herritar animatu ziren dantza egitera, muxikoen erritmora. TXINTXARRI

Horrenbeste energia gastatu ondoren, pintxoekin tripa betetzea eskaini zuten. TXINTXARRI

Asteburu osoa lanean jo eta ke pasa ostean, erlaxatzeko tartea hartu zuten Aterpeako kideek. TXINTXARRI

Gaztetxoenek primeran pasa zuten marrazten, Ola Decoracion dendak antolatutako tailerrean. TXINTXARRI

Udaberri festa, udaberri giroan. Aterpea merkatarien elkarteak 25 
urte bete ditu aurten, eta gogotsu ospatzen jarraitzen du. Azken 
urteetako ohiturari jarraituz, ekintzaz betetako festa antolatu du: 
herriko hainbat elkarte eta eragileren emanaldiak, barbakoa, 
gaztetxoentzako tailerrak, argazki erakusketa...eta txu-txu trena! Hori 
izan da aurtengo berrikuntzetako bat, eta pozarren hartu dute 
herritarrek. Makina bat bidaia egin zituen ibilgailuak larunbatean; 
bagoiak leporaino joan ziren, goiz eta arratsalde. 

Herriko merkataritza txikiaren alde lan asko egin du Aterpeak 
azken 25 urteetan. Bide hori ez du bakarrik egin; hainbat elkarte eta 
eragile izan ditu alboan. Aurtengo Udaberri festa ez da izan 
salbuespena. Lasarte-Oriako auzo eta kaleak kolorez bete zituzten 
joan den asteko ostiral arratsaldean Jalgune, Udal Musika Eskola, 
Semblante Andaluz, Alboka, Zero Sette, Erketz eta Suberriren 
emanaldiek. Horiekin gutxi ez, eta Dinbi Banda batukada taldeak eta 
Oaintxe in deu! txarangak herriko bazterrak girotu zituzten. 
Gaztetxoenek ere primeran pasa zuten, puzgarrietan jolasean eta 
jauzika, Urko plazan. Larunbatean, Kukuka antzerki eta dantza 
eskolak, Xumela abesbatzak eta plazadantzako kideek hartu zieten 
lekukoa. Benetan ikusgarria izan da aurtengo festa, guztiei esker.

Esan beharrik ez dago: askorako ematen du mende laurden batek. 
Hainbat oroitzapen, bizipen, anekdota, istorio eta irudi. Azken 25 
urteetako hainbat argazki pilatu, eta erakusketa interesgarria osatu 
du Aterpeak. Antonio Mercero aretoan ikusi daiteke herriko merkatari 
elkartearen historia, iruditan. Asko egin dute orain arte, baina ez dira 
konformatzen, eta inoiz baino gogotsuago daude herriko merkatari 
txikien alde lan egiteko. Joan den asteburuan ederki erakutsi zuten.

►

Amaia Gonzalez dantza eskolako irakasleen eskutik, primeran pasa zuten hainbat gaztetxok. TXINTXARRI

Sagardo freskoa primeran etorri zen eguerdi beroari aurre egiteko. TXINTXARRI

Kukukako dantzari talde gazte honek emanaldi ikusgarria eskaini zuen, Okendo plazako oholtzan. TXINTXARRI



Iñigo Gonzalez
Askeago sentitzeko. Euskararen 
herria berreraikitzeko. Lasarte-
O r i a  g a r b i a g o  e g o t e k o . 
Erraustegiari ezetz esateko. Gure 
E sku  Dago r en  j o an  d en 
asteburuko ekitaldiko hainbat 
esaldi eta gogoeta dira horiek, 
lasarteoriatarrek idatzitakoak. 
Koloretako papera esku batean, 
boligrafoa bestean, garbi adierazi 
zuten zergatik eta zertarako 
erabaki nahi duten. Okendon 
izan zen hori. Hara iritsi aurretik, 
martxa egin zuten herrian zehar, 
Kotxerasetik abiatuta. Motorrak 
berotu zituzten, ekainaren 10eko 
giza katerako.

Herritarrek ederki erantzun 
zioten Gure Esku Dagoren deiari, 
eta baita eragileek ere: sorgin 
dantzako kideek, plazadantzakoek, 
Kukuka antzerki eta dantza 
eskolakoek eta Ostadar Ipar 
Martxakoek egin zuten martxa, 
eguraldi ezin hobea lagun. Esan 
bezala, Kotxerasetik abiatu ziren, 
Kale Nagusi osoa zeharkatu, 
Tajamarreko biribilgunean bira 
eman eta Okendo plazarantz 
abiatu ziren gero, amaierako 
ekitaldian parte hartzera. 
Txistulariek musikatu zuten 

ibilbidea, eta Enara Ieregi 
herritarrak dinamizatu zuen 
ibilbidea, aurre-aurrean zihoan 
kotxearen maletategitik.

Gure  Esku Dago  abest i 
ezagunak iragarri zuen hasi zela 
arratsaldeko ekitaldi nagusia. 
Martxan parte hartu zuen 
e r a g i l e e t a k o  b a k o i t z a k 
koreografia berezia jarri zion 
kantari; denek batera dantzatu 
eta abestu zuten, hiruzpalau 
minutuz. Ondoren, hirutan 
banatu zuten plaza: gune batean, 
ekainaren 10eko giza katerako 
i zena  ematen  has i  z i ren 
lasarteoriatarrak. Ondoan, 
zuhaixka, hosto koloretsu eta 
adierazgarriekin: zergatik eta 
zertarako erabaki nahi duten 
pentsatu, koloretako paperetan 
idatzi, eta zuhaitzeko adarretan 
eskegi zituzten herritarrek euren 
gogoetak. Apur bat urrutiago, 
beste postutxo bat, Gure Esku 
Dagoren kamiseta laranjekin. 
Makina bat saldu zituzten.

Izen-ematea, martxan
Larunbateko ekitaldira joan 
ezin izan zutenak ez daitezela 
larr i tu :  ekainaren 10era 
bitartean hainbat aukera daude 

giza katean izena emateko. 
Okendo plazan mahaiak jarriko 
dituzte, asteko zenbait egunetan. 
Asteazkenetan, esaterako, 
12:00etatik 13:30era egongo dira; 
o s t egun  e ta  o s t i ra l e t an , 
19 :00etat ik  20 :30era ;  e ta , 
larunbatetan,  12 :00etat ik 
13:30era. Lasarte-Oriak bi 
kilometro beteko ditu ekainaren 
10eko giza katean: Belartzako 
Biribi lgunetik Usurbi lgo 
Ugaldea pol igonora arte . 
Dagoeneko aurreratu dute non 
e t a  no i z  g e ra tuko  d i r en 
ekainaren 10ean, herriari 
dagokion gunera joateko: 
10:00etan jarri dute hitzordua, 
Okendo plazan. Helburua da 
11:30ak jotzerako denak gunean 
egotea, hasteko prest. Giza katea 
12:00etatik 12:30era egingo da.

Donostia, Bilbo eta Gasteiz 
lotuko ditu giza kateak, ekainaren 
10ean. 201,9 kilometro izango 
ditu luze; 2014koarekin alderatuta 
(Durango eta Iruñea lotu zituzten 
orduan), 75 kilometro gehiago 
edukiko ditu datorren hilabete 
hasieran egingo denak. Lasarte-
Oriako Gure Esku Dagok 
ekimenean parte hartzera 
animatu ditu herritarrak.

Hipodromo etorbidea zeharkatu, eta Okendorantz abiatu zen martxa. TXINTXARRI

Motorrak bero, 
giza katerako
Argi utzi dute lasarteoriatarrek zergatik eta zertarako erabaki nahi duten, Kotxerasetik 
Okendo plazara egindako martxa jendetsuan. Lanean jo eta ke ari da Lasarte-Oriako 
Gure Esku Dago, ekainaren 10eko giza katera begira. Motorrak bero-bero dituzte

Sorgin dantzako kideak, bukaerako emanaldiko une batean. TXITNXARRI

Batzuek eman dute izena honezkero. TXINTXARRI

Gaztetxoak ere animatu ziren euren iritziak plazaratzera. TXINTXARRI

Martxarekin bat egin zuten herritarrek hainbat aldarrikapen afixa eraman zituzten eurekin. TXINTXARRI

Eguraldi paregabea lagun, joan den larunbateko martxan parte hartu zuten herritarrek eta eragileek herria zeharkatu zuten: Kotxerasetik abiatu, Kale Nagusi osoa zeharkatu, eta Okendo plazan bukatu. TXINTXARRI

ASTEBURUKO HITZORDUAK

FUTBOLA
ERREGIONALEN IGOERA FASEA

Urnieta KE - Ostadar SKT
Ostirala. 19:30. Urnietan.

ERREGIONAL PREFERENTEA, 
PROMOZIOA

Aretxabaleta - Ostadar SKT
Larunbata. 17:00. Aretxabaletan.

ARETO-FUTBOLA
HERRIKO TXAPELKETA

Asador Irigoien - Trumoi 
Larunbata. 09:30. Michelingo kirolgunean.
Avenida Taberna - Txoko taberna 
Autocares Luiscar 
Larunbata. 10:30. Michelingo kirolgunean.

Insausti Kattagorri - Izen Gabe
Larunbata. 11:30. Michelingo kirolgunean.
Patricio Cocktail bar - Viña del Mar
Larunbata. 12:30. Michelingo kirolgunean.

IGERIKETA
KIROL JOKOAK

Euskadiko Eskolarteko Kirol jokoak 
jokatuko dituzte Bergaran. Alebin 
kategoriakoak lehiatuko dira.
Larunbata. Goizez eta arrratsaldez. Bergaran.

ESKOLA KIROLA
URTE AMAIERAKO AZKEN FESTA

Alebinek, benjaminek eta kirol 
hastapenekoek urte amaierako festa 
egingo dute, eta hainbat kiroletan arituko 
dira. 
Larunbata. 10:00. Michelingo kirol gunean.

PILOTA
PROFESIONALA, ESKUZ BINAKA

Elezkano II.a  eta Martija - Arteaga II.a 
eta Albisu. 
Igandea. 17:00. Bizkaia frontoia, Bilbon.

4 T'ERDIKO TXAPELKETA
Artetxe - Txurruka
Larunbata. 10:00. Elgoibarren.
Gazteleku-Solano
Larunbata. 16:00. Michelinen.
Iruretagoiena-Irazustabarrena
Larunbata. 16:00. Michelinen.

TXIRRINDULARITZA
KADETEAK

Kadete mailako txirrindulariek 
Ataun-Aia  sarian lehiatuko dute. 
Igandea. 16:30. Ataunen.

HAIMAR ZUBELDIA KLASIKOA
Hainbat herritarrek parte hartuko dute 
Haimar Zubeldia martxan. Bi ibilbide 
egongo dira: 150 kilometrotakoa, eta 
91koa. 
Igandea. 08:00. Zarautzen.

ERRUGBIA
OHOREZKO MAILA, KANPORAKETA

Hernani CRE - Ciencias Sevilla 
Larunbata. 16:00. Landare, Hernanin.  

GIMNASTIKA
EUSKAL LIGA

LOKEko gimnastek Euskal Ligako azken 
txapelketa jokatuko dute.
Larunbata. Goiza. Durangon.

HERRI LASTERKETAK
LIBRE LASTERKETA

Sei kilometroko ibilbidea osatu beharko 
dute lasterkariek. 
Ostirala. 21:00. Donostian.

MENDI LASTERKETA
ZEGAMA AIZKORRI

Jon Lasarte herritarrak mendi maratoian 
parte hartuko du.  
Igandea. 9:00. Zegaman.

SQUASH
HERRIKO TXAPELKETA

Herriko txapelketaren bigarren faseari 
eta kontsolazio faseari ekingo diote. 
Finala ekainaren 9an izango da.  
Kiroldegian. 

Adrian Garcia 
Etxeko jokalariekin errugbiko 
goi mailan aritzeak baditu 
a r r i s k u a k .  A u r r e k o 
denboraldietan ozta-ozta saihestu 
izan du Hernanik mailari 
eusteko kanporaketa. Aurten, 
ordea, Sevillako Ciencias 
taldearen aurka jokatu behar 
du hil ala biziko partida. 
Andaluzian izan ziren joan den 
asteburuan, baina ez zuten 
esperotako emaitza eraman 
bueltan (31-27). Larunbatean 
jokatuko dute  Landaren, 
16:00etan. Gainditu beharreko 
errenta laburra izan arren, Jon 
Ander Puertas (Lasarte-Oria, 
1996) ez da fio. 
Esan daiteke denboraldiko partidarik 
garrantzitsuena dela biharkoa? 
Une honetan bai. Egon dira 
partida garrantzitsuak; gure 
esku egon da lehenago salbatzea. 
Partida bakarra da orain: salbatu 
edo kategoria galdu. 
Zer sentsazioekin bueltatu zarete 
Sevillatik? 
Ahal genuena baino gutxiago 
atera genuen. Haiei meriturik 
kendu gabe, guk ez genuen lasai 
jokatu, urduri aritu ginen. 
Kanporaketa hor erabakita utzi 
nahi genuen. 
Nola prestatu duzue itzuliko partida? 

Ez da aldaketa askorik egon urte 
osoan egin dugunarekin. Lan 
f is ikoa utzi  dugu,  fresko 
ailegatzeko. Sistema taktikoa ez 
dugu aldatuko. Horretan sinisten 
dugu, eta aterako dugu. 
Haien zigor kolpeek min egin 
zizueten. Falta gehiegi  egin 
zenituzten, ezta? 
Bai, behar baino gehiago. Haien 
hamar zenbakiak oin oso txukuna 
du; asko harritu nintzen. 
Antsietatearengatik edo, falten 
dinamika horretan sartu ginen. 

Kurpil zoro bat da: puntuak egin 
zituzten, urduri jarri ginen, eta 
are falta gehiago egin genituen. 
Orduan, falta gutxi egitea da kontua? 
Lasai jokatu, eta faltetaz ahaztu. 
Hori argi dugu. 
Aurrekoetan zuzenean lortu duzue 
jaitsiera saihestea. Zer gertatu zaizue 
aurten? Lesioek eragina izan dute?. 
Lesioak betiko arazoa dira. Karga 
asko daude, besteak oso handiak 
dira, eta min egiten dute. 
Horrekin bizi behar dugu, beste 
erremediorik ez dago eta. Nire 

ustez, askotan huts egin dugu, 
partida jakin batzuk ez ditugulako 
ongi itxi. Cisneros etxean, 
Gernika han, Valladolid, Getxo, 
Ordizia... Errua gurea da. 60 
minututan joko ona egin dugu, 
baina gero ez dugu burua hotz 
eduki emaitzari eusteko. Joko 
aldetik beste urteetan baino 
txukunago aritu gara. 
Igor Genua itzuli da kanporaketa 
jokatzeko. Nabarituko zen, ezta?. 
Opari bat izan da. Fisikoki beste 
maila batean dago, eta joko 
aldetik zer esan... Beste puntu 
bat ematen dio taldeari. Polita 
da, etxekoa delako, eta gustura 
etortzen da. 
Partida erabakigarria Landaren 
jokatuko da. Zelai zaila izaten da 
kanpotarrentzat. Horrek zuen alde 
egiten du.  
Zaila dela esaten dute. Pozgarria 
da hori entzutea, besteek 
e r r e s p e t u a  i z a t e a  z u r e 
jokalekuari. Txantxetan esaten 
dugu, Landareko aldapatik  
infernura jaisten dela. Gure 
gotorlekua da, eta gure jendearen 
aurrean guk atera behar dugu 
partida. 
Giroa ez da faltako Landaren. Txekor 
errearen pintxoak egongo dira. 
Z a l e e n t z a k o  o p a r i a  d a . 
Denboraldiko azken partida da 
etxean. Izugarria da dugun 
babesa; Sevillara joatea eta 
Hernaniko elastikoak ikustea 
oso polita da. 
Bost puntu behar dituzue salbatzeko. 
Etxeko bultzadarekin faboritoak 
zarete, ezta? 
Azkar esaten dira bost puntu. 
Oso zaila izango da. Erritmo 
aldetik Ciencias baino gehiago  
garela uste nuen, joko azkarragoa 
edukiko genuela. Ez da horrela 
izan. Lortu dute gu blokeatzea. 
Landaren ere zaila izango da. Lau 

puntu asko dira, baina aterako 
dugu. 
Ikusten da talde giro polita duzuela, 
ongi pasatzen duzue bidaietan, 
bideo batzuetan ikusi daitekenez. 
Hori ezin da galdu, gure xarma 
eta esentzia da. Talde izaerarik 
gabe ez goaz inora. Horretarako 
afariak-eta egin behar dira. 
Gainera, Hernani da Ohore Mailako 
talde bakarra etxeko jendearekin 
jokatzen duena, fitxaketarik egin 
gabe. 
Ez nuke horretan sartu nahi. 
Klub bakoitzak egiten du 
haientzako onena dena. Talde 
batzuetan denak profesionalak 
dira, eta gero nabaritzen da 
sailkapenean. Beste batzuk lau 
fitxaketa dituzte, eta horiek ere 
nortasun polita daukate. Azken 
finean, familia nortasun horri 
eutsi behar zaio. Ez gara 
profesionalak, eta ez badago 
s e n t i p e n  h o r i ,  e z  d a g o 
konpentsaziorik. 
Lasarte-Orian ere ari da errugbia 
indarra hartzen. 18 urtez azpikoek 
Euskal Liga irabazi berri dute. 
Nola ikusi duzu bilakaera hori 
herrian? 
Nire garaian ez zegoen Beltzak, 
l a g u n a r t e k o a k  e t a 
entrenamenduak egin ditut 
haiekin.  Egin duten lana 
ikusgarria da. Herrian gazteak 
ikusi izan ditut errugbiko 
baloiarekin jolasean. Beltzaken 
bultzadagatik dago giro hori 
herrian, eta benetan eskertzekoa 
da. 

Jon Ander Puertas, Hernaniko jokalaria. TXINTXARRI

"Lau puntu asko dira, 
baina aterako dugu"
JON ANDER PUERTAS HERNANIKO ERRUGBILARIA
Ohorezko mailari eusteko kanporaketa irauli behar du Hernanik. Puertas lasarteoriatarra ez da 
arerioaz fio. Halere, badaki partida haien eskuetan dagoela: "Burua hotz eduki behar dugu"

"EZ GARA 
PROFESIONALAK; 
TALDE IZAERA EZ 
BADAGO, EZ DU 
KONPENTSATZEN"

Txintxarri 
Helburua bete dute, baina beti 
nahi izaten da zertxobait gehiago. 
Ostadar Saskibaloiko seniorrek 
Lauko Finalean sartzea jarri 
zuten erronka denboraldi 
hasieran. Eta lortu dute. Halere, 

finalerako sailkatzeko gertu izan 
dira.  Tamalez, bost minuturen 
faltan irabazten egon arren, 
Antigua Luberrik eraman zuen 
finalerdia (53-45). 

Gaizki hasi zuten partida, puntu 
asko jaso baitzituzten saski 

azpian. Zonako defentsara aldatu 
zuen orduan Ander Otaegi 
entrenatzaileak, eta donostiarrak 
blokeatu zituzten. Markagailua 
iraultzea lortu zuten, baina ez 
zuten aukera guztiz aprobetxatu 
ahal izan. 

Azken bost minututan 10-1 
partziala jaso zuen Ostadarrek, 
eta Luberrik lortu zuen finalerako 
txartela. Finalean Bera Bera 
Gros gailendu da. 

Edonola ere, Otaegi pozik 
agertu da, denboraldi "oso ona" 
egin dutelako. 

Finalerako bidetik kanpo geratu 
da Ostadar Saskibaloia
Lauko Finala jokatu dute Lasarte-Oriako seniorrek,  
eta finalerako sailkatzeko gertu geratu dira 

Txintxarri 
Axi Aizpuruak Ostadarreko 
entrenatzaileak ongi laburbildu 
du Aretxabaletako partida 
erabakigarriaren garrantzia: "90 
minutu ditugu denboraldi osoa 
s a l b a t z e k o " .  I z a n  e r e , 
gorabeheratsua izan da oso 
Erregional Preferente mailako 
taldearen ibilia. Azken partidan 
saihestu zuten zuzenean kategoria 
galtzea, baina promozioko lehen 
partida makal hasi dute, 0-2 
galduta  Aretxabaletaren aurka. 
Debagoienan irauli beharko dute 
kanporaketa, bihar, larunbatean, 
17:00etan. 

Edonola ere, itxaropentsu 
agertu da Aizpurua. Futbolean 
handiagoak ikusi dira, eta 
Aretxabaletak ez du erakutsi 
Ostadar baino gehiago denik. 
"Infantilen hutsegite baten 
ondorioz jaso genuen lehen gola. 
Gero dena eman genuen, izan 
genituen aukerak baina ez zen 
sartu". Balekoa behar zuen gol 
bat baliogabetu zuen epaileak, 
baina entrenatzaileak ez du 
polemiketan sartu nahi. 

Hiru jokalari garrantzitsu 
b e r r e s k u r a t u k o  d i t u 
entrenatzaileak larunbaterako. 
Talde osoaren indarrarekin 
saiatuko dira kategoriari eusten. 
Aurka kantxa faktorea izango 
dute. 

Kanporaketan sartzeko nahikoa 
dute urdin-beltzek gol goiztiar 
bat. "Bizirik gauden bitartean 
saiatuko gara. Zorte pittin bat 
behar dugu", azaldu du Aizpuruk. 

Taldeak bigarren zatian izaten 
duen gainbehera ere geldiarazi 
beharko du. "Azken 15-20 
minutuetan sufritu egiten dugu, 
gutxira joaten baikara". 

Iparragirre, kopatik at
Zorterik ez du izan Iraia 
Iparragirrek, eta errebantxa 
gogoak hurrengo denboraldian 
ase beharko ditu, Athletic 

nagusitu baita Espainiako 
Kopako kanporaketan. 

Joaneko partidan, Zubietan, 
bi gol jaso zituzten faltako 
jokaldietan. Bigarren zatian 
saiatu ziren buelta ematen, 
baina 1-2koa sartuta motz geratu 
z i r e n .  Lezaman bazuten 
i t xaropena  kanporake ta 
iraultzeko. 1-1ekoarekin gertu 
zu ten  berd inke ta ,  ba ina 
bizkaitarrak ongi moldatu ziren, 
eta partida itxi zuten (2-1). 
Iparragirre lasarteoriatarrak ez 
zuen Lezamako partida jokatu. 
Denboraldia amaitu du dagoeneko. 

Joaneko partidako une bat, Michelin zelaian. TXINTXARRI

"90 minutu ditugu 
denboraldia salbatzeko"
Ostadar SKT Erregional Preferenteak hil ala biziko partida jokatuko du bihar, 
larunbatean, Aretxabaletan. Joaneko partidan 0-2 galdu zuten, eta mailari eusteko 
kanporaketa irauli beharko dute. Baja garrantzitsuak berreskuratuko dituzte

TXINTXARRI

Asier Pozo, nagusi Eibarren
Buruntzazpi Txirrindularitza Eskolak asteburu emankorra izan du. Asier 
Pozo kadeteak irabazi du Eibarko Trofeoa Ikolan Sari Nagusia. 65 
kilometroko lasterketan hiruko taldetxo bat iritsi da buruan, eta esprinean 
nagusitu da lasarteoriatarra. Bestalde, Irunen alebinen eta infantilen 
lasterketa egin dute, eta Daniel Fursenkok irabazi du. 

LOKEko gimnastak, Eibarren. MAITE RUEDA

LOKEko gimnastak, hirugarren 
Gipuzkoako Txapelketan
Euskadiko Txapelketarako sailkatu dira lasarteoriatarrak. 
Norbanakoetan ere podiumera igo dira seniorrak

Txintxarri 
Ikasturte honetan kode berria 
e z a r r i  d u t e  g i m n a s i a 
erritmikoan, eta arau berrietara 
moldatzea denbora eskatzen 
du. Baina emaitzak ikusita, 
badirudi LOKEko gimnastak 
h a r t u  d u t e l a  e r r i t m o a . 
Gipuzkoako Txapelketan Senior 
A taldeak brontzezko domina 
eskuratu zuen, bigarrenekin 
p u n t u e t a r a  b e r d i n d u t a . 
Bestalde, norbanakoetan ere 
beste hainbat kategoriatan igo 
dira podiumera.

Maite Rueda entrenatzailea 
oso "pozik" agertu da. "Ez genuen 

oso ongi hasi ikasturtea, baina 
lana eta konstantziari esker 
lortu dugu". Euskal Ligako 
txapelketan izango dira igandean, 
Durangon. 

Horrez gain, norbanakoetan 
podiumera igo dira Garazi Gomez 
eta Aizpea Arroyo. Bigarren eta 
hirugarren egin dute pilotan, 
hurrenez hurren. Horrez gain, 
Arroyok hirugarren egin du 
sailkapen orokorrean. Bestalde, 
Alazne Gonzalez zortzigarren 
izan da. Azkenik, LOKE-Santa 
Teresako kadeteak bosgarren 
sailkatu dira, eta Oriartekoak 
zazpigarren. 

ZORION AGURRAK Urte askotarako!
Zorion itzazu lagunak eta senitartekoak; bi bide dituzu TxinTxarri-ren bidez 
zoriontzeko:

Internet  
Txintxarri.eus-en txintxarri.eus/zorionagurrak eta bidali zure zorion agurra 
formularioa bete.
Urtebetetze egunean bertan argitaratuko da webgunean eta ostiralean 
Txintxarri paperean.

Posta elektronikoa 
Mezua bidali txintxarri@txintxarri.eus helbidera, eta idatzi: izen-
abizenak, urtebetetze-eguna eta nahi duzun testua. Ez ahaztu irudia 
atxikitzeaz.

Asteazkeneko 16:00ak arte jasotako 
zorion agurrak bakarrik iragarriko ditugu. 

Hortik aurrera jasotakoak hurrengo astean argitaratuko ditugu.

Pentsio duinen alde

MARTIN MUÑOZ
Txintxarrik itzulia
Pentsiodunak, erretirodunak, ikasleak, 
etorkizuneko langileak… guztiok batera 
duintasunez bizitzeko gure eskubidea defenda 
dezagun.

Joan den asteartean, hilaren 22an, Lasarte-
Oriako Pentsiodunen eta Erretiratuen  
Koordinakuneak borrokaren nondik norakoak 
eman zituen, batasunaren alde egiteko eta 
asteleheneroko manifestazioari buruz 
informatzeko. Jubilatuen Etxean izan zen, 
eta bertan ikusi nuen egoera triste eta 
lotsagarria azalduko dizuet. 

Lasarteko herri polit honetan egun 2.000 
pentsiodun eta erretiratu daude. Baina 
horietatik 38 pertsona, sei gizon eta 32 emakume,  
bakarrik hurbildu ziren. Emakume horietatik 
28 alargunak dira. Gaur egungo gizartean 
babes gutxien dutenak dira. 

Ez al da garrantzitsua pauso bat eman eta 
erantzukizunez gure buruak eta egungo eta 
etorkizuneko gure eskubideak defendatzea? 
Non dago 68ko jendea? Herria elkarrekin eta 
batuta kalera atera zen, orduko gobernuari 
"aski da!" oihukatzera. Gaur, 2018. urtean, 
hainbeste urte ahaztuta igaro ditugu, eta 

berriro ere zigortu eta kolpatu gaituzte. "Aski 
da! Ezin dut gehiago!" oihukatuz kalera bueltatu 
beharko ginateke. Larunbatean Donostian 
aukera dugu hori egiteko. Edo, bestela, agian 
konformatu beharko gara, merezi dugun 
gobernua dugulako. 

Gertatzen dena gertatzen dela, eta kosta  
ahala kosta, beti aurrera. 

GUTUNAK

Naroa
Zorionak Naroa!!! 6 muxu 
handi familiaren partetik, 
politta!!!

50. urteurreneko emanaldia 
Urriaren 20an,  Erketzek 50 . 
urteurreneko emanaldia eskainiko 
du. Hau prestatzen hasteko asmoz, 
taldeko kide izan diren dantzariei 
bilera batera gonbidatu nahi die 
dantza taldeak. 

Bilera maiatzaren 31an, osteguna, 
19:30ean da, Manuel Lekuona Kultur 
etxean.

Compak Sporting 
txapelketa
Buruntz-Azpi ehiza elkarteak Compak 
Sporting txapelketa antolatu du 
ekainaren 3an, igandea, Arkalen. 
Izena eman nahi duten bazkideek 
elkartean egin dezakete.

Texas Lasartearraren 
infantilen deialdia
Texas Lasartearra futbol taldeak 
2004. eta 2005. urtean jaiotako haurrei 
deialdia egiten die 2018-2019 
denboraldiko infantil mailako taldea 
osatzeko.

Saioak ekainaren 5, 6 eta 7an izango 
dira Michelingo futbol zelaian, 
17:00etatik 18:30era.

I n f o r m a z i o  g e h i a g o 
texaslasartearra@gmail .com 
helbidean edo 646 197 292 telefonoan 
eskuratu daiteke.

Eskrima saioa 
gaztetxoentzat
Lasarte-Oriako Udal Kirol Zerbitzuak 
eskrima ezagutzeko saio berezia 
antolatu du ekainaren 2an, larunbata, 
arratsaldeko 16:30ean Maialen 
Chourraut kiroldegian. 

2006 eta 2009 urte artean jaiotako 
neska-mutilentzei zuzendutako 
ekintza da, eta doan izango da udal 
kirol instalazioen bazkideentzat. 

I n t e r e sa  du t en  pe r t s onek 
kiroldegian eman behar dute izena. 
Plaza kopurua mugatua denez izen-
emate zerrenda errespetatuko dela 
jakitera eman du Kirol Zerbitzuak.

Odol ateratzea
Hilabeteko azken astelehenean, 
maiatzaren 28an, eman ahal izango 
da odola Osasun Zentroan, 17:30etik 
20:30era. 

Anima zaitezte, odola ordezkaezina 
da eta odol falta dago!

OHARRAK

Ostirala, 25  LASA
Larunbata, 26  GIL
Igandea, 27  GIL
Astelehena, 28  URBISTONDO
Asteartea, 29  ACHA-ORBEA
Asteazkena, 30  GIL
Osteguna, 31  GANDARIAS-URIBE

Gipuzkoako farmazien eskuko telefonorako 2017ko egutegia eskuratzeko, bidali FARMA 
215800 zenbakira. 
Gehienezko kostua 1,7 euro + WAP deskarga, operadorearen arabera (www.cofgipuzkoa.com).

GUARDIAKO FARMAZIAK
EGUNEKO FARMAZIAK: 9:00-12:00
ORUE: Jaizkibel plaza 2/ 943 36 26 52
ACHA-ORBEA: Hipodromo et. 6/ 943 36 35 49
DE MIGUEL: Kale Nagusia 32/ 943 37 11 51
LASA: Kale Nagusia 42 atzea/ 943 36 17 74
GIL: Kale Nagusia 24/ 943 36 15 29
URBISTONDO: San Frantzisko 1/ 943 36 65 67
GANDARIAS-URIBE: I. de Loyola 9/ 943 01 95 21

GAUEKO FARMAZIA: 22:00-9:00
Castilla-Larburu: 
Urbieta kalea 7, Hernani/ 943 55 29 41

Enaut
Zorionak "guapo", ondo 
pasa zure hamabostgarren 
urtebetetzea!!! Oier, aiton- 
amona, eta famil ien 
partetik, besarkada handi 
bat bihotzez.

Ainara
Zorionak printzesa zure 
lehen urtebetetzean! 
Muxu handi bat familiaren 
partez. Maite zaitugu!

MANTTANGORRI HIRIBUSA

Lanegunak

AZOKA TXIKIA

ETXEBIZITZA

ALOKAIRUAN EMAN

Etxebizitza alokatzen da 
Sasoeta auzoan. 2 logela ditu 
eta berogailua etxe osoan. 
Telefonoa: 649 526 766.

Txaleta alokatzen dut 
H u e l v a n  e k a i n e a n , 
uztailean eta irailean. 
Punta Umbriatik oso 
gertu, hondartza parean 
eta erabat ekipatua dago. 
943 376 115.

LANA

ESKAERA
Pertsona arduratsua 
eskaintzen da adineko 
pertsonak edota haurrak 
zaintzeko. Garbiketa 
lanak ere egiteko prest. 
631 761 161.

Pertsona arduratsua 
eskaintzen da adineko 
pertsonak zaintzeko. 
Garbiketa lanak ere 
egiteko prest. 631 761 
161.

Pertsona edadetuak 
zaintzeko lan bila nabil. 
Garbitzeko, asteburuan 
lan egiteko edo orduka 
ari tzeko prest nago. 
Telefonoa: 677 768 682.

Pertsona edadetuak 
zaintzeko lan bila nabil. 
Garbitzeko, asteburuan 
lan egiteko edo orduka 
ari tzeko prest nago, 
e x t e r n a  m o d u a n . 
Telefonoa: 671763558.

Ignacio Iturrioz Lazkano. Maiatzaren 22an.
Aurora Lopera Santiago. Maiatzaren 22an.
Felix Hernandez De La Fuente. Maiatzaren 21an.
Mauricio Alderete Gañan. Maiatzaren 19an.

HILDAKOAK

Iraia Rivera Gonzalez. Maiatzaren 17an.

JAIOTAKOAK
ESKELAK JARTZEKO: 943 37 14 48
edo TXINTXARRI erredakzioan

 Hileta egunean eskela Txintxarri.eus-en + Oroigarria edo Esker 
ona Txintxarri paperean: 90€ 

 Eskela mota guztiak Txintxarri paperean + Txintxarri.eus-en: 90€ 
 Eskela mota guztiak Txintxarri paperean: 80€  

Txintxarri: doan eta euskaraz 
Lasarte-Oriako etxe guztietan

Eskelak 
Txintxarrin

90 euro

TELEFONOAK
UDALAREN TELEFONOAK:
ERREGISTROA: 943 371 629
EUSKARAKO ZERBITZUA: 943 376 184
KIROLDEGIA: 943 376 182
MANUEL LEKUONA KULTUR ETXEA: 9
43 376 181
GIZARTE ZERBITZUAK: 943 376 179
KIUB: 943 361 605
UDAL EUSKALTEGIA: 943 361 621
MUNTTERI AEK: 943 372 863 

LARRIALDIKO TELEFONOAK:
OSASUN ZENTROA: 943 007 960
DYA: 943 464 622
GURUTZE GORRIA: 943 363 953
UDALTZAINAK: 943 362 442
ERTZAINTZA: 943 538 840
SOS DEIAK: 112

OSTIRALA 25
LASARTE-ORIA Omenaldia
Antonio Mercero zinemagileari 
omenaldia egiteko asmoz, Lasarte-
Oriako Udalak bere lanak eskainiko 
ditu. 1467 zenbakiko NODOan dagoen 
Euskal meza proiektatuko da. Ostean, 
4ª Planta film saritua ikusi ahalko da. 
Gonbidapenak behar dira. Eskuragarri 
daude Manuel Lekuonako leihatilean.
Manuel Lekuona, 18:30ean.

LASARTE-ORIA Urteurrena
Arrieskalleta elkarteak barrikotea 
eta pintxo jana antolatu du bere 
urteurrena ospatzeko.
Arrieskalleta elkartea, 18:30etik 
20:30etara.

LASARTE-ORIA Izan puntu! 
aurkezpena
Lasarte-Oriatik Euskal Herrira. Izan 
puntu! ekimenaren aurkezpena:

- Euskararen Maratoitik gatoz eta 
Euskaraldira goaz: hamaikakoaren 
aurkezpena.
- Euskal Herriko hamaikako kide 
den La Basu raperaren bisita.
- Izan puntu! abestiaren aurkezpena.
- Armairuari omenaldia.
- Herriko eragileen aurkezpena.
- Aurten Ahobizi eta Belarriprest 
izateko izena ematearen hasiera.

Eguraldi txarra eginez gero, Loidi 
Barren pilotalekuan izango da.
Okendo plaza, 19:30ean.

HERNANI Dantza
Mar Mar Dantza Konpainiak Biraka 
ikuskizuna eskainiko du. Txalaparta 

Festaren 32. edizioko ekitaldia.
Biteri kultur etxea, 19:30ean.

LARUNBATA 26
LASARTE-ORIA Omenaldia
Lasarte-Oriako Udalak Antonio 
Merceroren omenez antolatutako 
zinema zikloa amaituko da. ¿Y 
tú quién eres? Antonio Mercerok 
grabatutako azken filma eskainiko da. 
Gonbidapenak behar dira. Eskuragarri 
daude Manuel Lekuonako leihatilean.
Manuel Lekuona, 18:30ean.

LASARTE-ORIA IV. Dantzari eguna
Erketz EDTk antolatuta, IV. Dantzari 
eguna egingo da:
18:15ean, Erketz, Indarra 
eta Goizaldi taldeen kalejira 
Garaikoetxea ikastetxetik.
19:00etan, taldeen ikuskizuna. 
Eguraldi txarra eginez gero, desfilea 
bertan behera geratuko da eta 
taldeen ikuskizuna Loidi Barren 
pilotalekuan izango da.
Lasarte-Oria, 18:15etik aurrera.

LASARTE-ORIA San Sebastian 
Circuit Spirit
Auto klasikoen rallya igaroko 
da Lasarte-Oriatik. Oria auzoan 
geldialdi bat egingo dute.
Lasarte-Oria, 17:30etik aurrera.

HERNANI Txalaparta festa
Txalaparta Festaren 32. edizioa 
egingo da:
12:00etan, Hernani Musika Eskolako 
alboka, dultzaina, trikitixa eta txistu taldeek 
kalejira egingo dute. Eta herritarrek 
jotzeko txalapartak jarriko dituzte.

17:00etan, txalaparta jaialdi nagusia: 
Bertsolariak eta txalapartariak.
23:00etan, Txalaparta Party Aparta DJ 
Barrurekin. Atxur Taberna.
Ezkiaga pasealekua, egun osoa.

IGANDEA 27
LASARTE-ORIA XXX. Dantzari Txiki
XXX. Dantzari Txiki eguna antolatu 
da:
11:00etan, dantza taldeak Andatza 
plazan bilduko dira.
11:30ean, taldeetan banatu eta  
herriko auzo ezberdinetatik ibiliko dira. 
17:00etan, Okendo plazan 
ikuskizuna egingo dute.
Eguraldi txarra eginez gero, guztia 
Michelin kirol guneko pilotalekuan 
egingo litzateke.
Lasarte-Oria, egun osoa.

ASTEARTEA 29
LASARTE-ORIA Zabaletako Jaiak
Zabaleta auzoko jaien lehen eguna:
18:00etatik 20:00etara, Haurren 
jolasak. Serigrafia.
20:00etan, Gas-gas + japoniar bonbak. 
Antonio Blas plaza, 18:00etatik aurrera.

ASTEAZKENA 30
LASARTE-ORIA Zabaletako Jaiak
Zabaleta auzoko jaien bigarren 
eguna:
18:00etan, Antzerkia. Kukuka 
Antzerki eta dantza eskola.
18:30etik 20:00etara, Haurren 
jolasak. Jolas kooperatiboak. 
20:00etan, Gas-gas + japoniar bonbak. 
Antonio Blas plaza, 18:00etatik aurrera.

LASARTE-ORIA Dantza
Udal dantza eskolako ikasleek 
ikasturte amaierako emanaldia 
eskainiko dute.
Manuel Lekuona, 19:00etan.

HERNANI Ipuin kontaketa
Lur Kortak bi ipuin kontaketa saioa 
eskainiko ditu. 17:30etan, 3-4 urtekoei 
zuzendutako ipuinak kontatuko ditu, 
eta 18:00etan, berriz, 5-7 urtekoentzat.
Biteri kultur etxea, 17:30ean eta 
18:00etan.

OSTEGUNA 31
LASARTE-ORIA Ipuin kontaketa
Maritxu-teilatuko ipuin kontaketa 
eta tailerra. 2010 eta 2013 urte 

arteko haurrei zuzendutako saioa 
izango da. Helduek lagunduta joan 
behar dute. Ttakuneko bulegoan, 
943 371 448 telefonoan edo aisia@
ttakun.eus helbidean izena eman 
behar da.
Villa Mirentxu, 17:30ean.

LASARTE-ORIA Zabaletako Jaiak
Zabaleta auzoko jaien hirugarren 
eguna:
18:00etatik 20:00etara, Opari zozketa.
18:30etik 20:00etara, Pintxo-pote. 
19:30ean, Joxe Migel Aranzadiren 
oroimenez XI. Eskoba txapelketa
20:00etan, Gas-gas + japoniar bonbak. 
20:15ean, Bea Egizabal eta Intza 
Alkainen bakarrizketak.
Antonio Blas plaza, 18:00etatik aurrera.

AGENDA
EMAIGUZUE ZUEN EKITALDIEN BERRI ASTEAZKENA ARRATSALDEA BAINO LEHEN.

 

USURBIL

URBIL
Han Solo: Una 
historia de Star 
Wars
Ostirala: 
16:20, 18:00, 
19:10, 20:00, 
20:50, 22:05, 
23:40, 00:00.
Larunbata: 
16:20, 18:00, 
19:10, 20:00, 
20:50, 22:05, 
23:40, 00:00.
Igandea: 
16:20, 18:00, 
19:10, 20:00, 
20:50, 22:05.

Sherlock 
Gnomes
Ostirala: 
16:00, 18:00.
Larunbata: 
16:00, 18:00.
Igandea: 
16:00, 18:00.
Deadpool 2
Ostirala: 
15:45, 17:00, 
18:10, 19:35, 
20:35, 22:10, 
23:10, 00:40.
Larunbata: 
15:45, 17:00, 
18:10, 19:35, 
20:35, 22:10, 
23:10, 00:40.
Igandea: 
15:45, 17:00, 

18:10, 19:35, 
20:35, 22:10.
Campeones
Ostirala: 16:15, 
19:00, 21:30.
Larunbata: 16:15, 
19:00, 21:30.
Igandea: 16:15, 
19:00, 21:30.
Vengadores: 
Infinity War
Ostirala: 16:15, 
19:10, 22:05.
Larunbata: 16:15, 
19:10, 22:05.
Ostirala: 16:15, 
19:10, 22:05.
Verdad o Reto
Ostirala: 15:45, 
18:15, 20:20, 
22:25, 00:30.

Larunbata: 15:45, 
18:15, 20:20, 
22:25, 00:30.
Igandea: 
15:45, 18:15, 
20:20, 22:25.
Mi familia del 
norte
Ostirala: 15:50.
Larunbata: 15:50.
Igandea: 15:50.
Noche de juegos
Ostirala: 22:45.
Larunbata: 22:45.
Igandea: 22:45.
#SexPact
Ostirala: 00:55.
Larunbata: 00:55.

ZINEMA

LASARTE-ORIA Izan puntu! ekimenaren aurkezpena. Lasarte-Oriako 
Baietz 40 egun euskaraz ekimeneko Ahobizi eta Belarriprest pertsonaiak 
Euskal Herrira hedatuko dira 2018 urte honetan, Euskaraldiaren eskutik. 
Lasarte-Oriak ere parte hartuko du ekimen berri honetan. Izan puntu! izango 
da oraingoan leloa. Ekimenaren berri emango da sorpresaz beteriko ekitaldian.
Okendo plaza, gaur, ostirala, 19:30ean

LASARTE-ORIA Dantzari eta 
dantzari txiki egunak
Erketz EDTk urrezko ezteiak ditu 
aurten. Urteurreneko egitarauaren 
barruan, larunbatean, IV. Dantzari 
eguna antolatu dute. Lasarte-
Oriako taldearekin batera, Gasteizko 
Indarra dantza taldea eta Donostiako 
Goizaldi dantza taldeak. Igandean 
berriz, XXX. Dantzari txiki eguna 
izango da. Erketz txiki, Kukuka, Urki, 
Lurra, Makaia eta Ereintza taldeko 
haur eta gaztetxoek herriko kaleak 
alaituko dituzte haien dantzekin.
Lasarte-Oria, asteburua

